
Мавриди пажӯҳиш ва омӯзиш қарор додани масоили марбут ба мавзуъ 
ва хусусиятҳои бадеии ғазалиёти «Девони форсӣ»-и Алишер Навоӣ - Фонӣ аз 
ҷониби муҳаққиқи ҷавон Додарова Тобонбӣ Шерхоновна бесабаб набуда, он 
аз фаъолияти пайвастаи ӯ дар бахши шинохти эҷодиёти форсии Алишери 
Навоӣ ва ҳамзамонони ӯ бозгӯӣ менамояд. Муҳаққиқи ҷавонро омӯзиши 
амиқи мавзӯи мавриди таҳқиқ имкон додааст, ки дар партави сиёсати 
маорифпарваронаи Пешвои миллат, Президенти муҳтарами кишвар Эмомалӣ 
Раҳмон ба осори шоирони форсигӯй, чун Алишери Навоӣ, ки ба фарҳангу 
адабиёти тоҷикии форсӣ эҳтироми хосса дошта, ба ин ганҷинаи маърифат 
бидуни таъсироти сиёсиву мафкуравӣ баҳраҳо бурдааст, муроҷиат намуда, 
дар тадқиқоти худ равандҳои адабӣ ва «Девони форсӣ»-и шоирро нисбат ба 
давраҳои қаблии омӯзиш воқеъбинона мавриди баррасӣ ва омӯзиш қарор 
дода, ба натоиҷи муҳими илмӣ дастёб гардад.

Қайд кардан ҷоиз аст, ки дар рисола вобаста ба дигаргуниҳои 
таърихию адабӣ баррасии ҳамаҷонибаи моҳияти иҷтимоию эстетикии 
адабиёт ба назар гирифта шудааст, ки ин ин гуна равиши таҳқиқ муҳаққиқро 
ба шинохти воқеии равандҳои илмию адабӣ дастёб намудааст. Муҳаққиқро 
лозим меомад, ки ҳар гуна дигаргуниҳои сиёсию иҷтимоӣ ва адабиро дар 
асоси осори ирфонию бадеии ин давр табақабандӣ намуда, онҳоро дар 
муайян намудани ҳудуди давраҳои инкишофи адабиётшиносиву нақди адабӣ 
ҳамчун меъёри асосӣ истифода менамуд. Бо вуҷуди ин муҳокима ва 
мушоҳидаҳо муҳаққиқро водор намудааст, ки тарзу усули ҳалли масоили 
мавриди таҳқиқро бо дарназардошти дастовардҳои тозаи афкори таърихию 
адабӣ дар алоқамандӣ бо ҷараёни ташаккули жанрҳои адабӣ, аз ҷумла нақди 
адабӣ таҳлилу баррасӣ намуда, дар ин замина вижагиҳои хоси онҳоро муайян 
намудааст, ки инро яке аз дастовардҳои муҳими рисолаи мазкур метавон 
арзёбӣ намуд.

Яке аз дастовардҳои муҳимтарини рисолаи мазкур дар он аст, ки 
муҳаққиқ бори аввал дар заминаи ғазалиёти форсии Алишери Навоӣ 
масъалаҳои умумии мавзуъ, хусусиятҳои бадеӣ, забон ва сабки эҷодӣ, 
дараҷаи таъсирпазирии шоирро аз адабиёти тоҷик дар ҳудуди давраи 
мушаххас баррасӣ намуда, ба натоиҷи хеле назаррас дастёб гардидааст.

Муҳаққиқи рисола ба давраи мушаххаси ғазалиёти Мир Алишери 
Навоӣ маҳдуд шудааст ва ин равиши таҳқиқ давраи пажӯҳиширо аз замони 
қаблӣ ва даврони баъдии фаъолияти эҷодии шоирро ҷудо ва муҷаррад 
нишон додааст, ки ин маҳдудият баъзе норушаниҳоро дар шинохти 
равандҳои адабии замони шоир оварда расонидааст.

Табиист, ки устод Садриддин Айнӣ бо руҳияи худшиносию худогоҳии 
миллӣ дар офариниши симоҳои барҷастаю созанда иқдом намуда, барои 
ҳуввият ва худшиносии миллии мардумони бумии Фарорӯд заминаи 
боэтимод ва сабақи ибратбахши таърихӣ гузоштааст. Осори безавол ва 
ҷовидонаи ин шахсияти наҷиб ҳамчун намунаи барҷастаи ҳунари суханварӣ 
дорои вижагии хоси адабию илмӣ дошта, ба раванди ташаккули фарҳанги 
халқу миллатҳои тоҷику узбек таъсири боарзишеро дорост. Симоҳои 
барҷастае, ки устод Айнӣ дар осори илмии худ мавриди таҳқиқ қарор 
додааст, ба шаҳодат ва иродати аҳли сухан аз муҳимтарин сабақҳои таърих 
дар шинохти руҳи бедории халқ ва таърихи ҷовидонаи миллат мебошад.

Довталаби дараҷаи илмӣ доир ба мавзуи диссертатсия 10 мақолаи илмӣ 
ба нашр расонидааст, ки аз ин номгӯй 6 мақола дар маҷаллаҳои 
тақризшавандаи Комиссияи олии аттестатсионии назди Президенти 
Ҷумҳурии Тоҷикистон ба чоп расидаанд. Диссертатсияи Додарова Тобонбӣ 
Шерхоновна аз муқаддима, се боб, нуҳ фасл, панҷ зерфасл, хулоса, тавсияҳо 
оид ба истифодаи амалии натиҷаҳои таҳқиқ, рӯйхати адабиёт ва нашри 
таълифоти илмӣ дар мавзуи диссертатсия иборат буда, вобаста ба фарогирии 
мавзуъ дар навбати худ ҳар боб ба фаслҳо ҷудо карда шудааст. Дар ҳар 
кадоме аз бахшҳои диссертатсия шеваи хуби таҳқиқ, саҳеҳ нишон додани 
маъхазҳо, муҳокимаю баҳси пурсуди илмӣ ва натиҷагириҳои ҷолиби диққат 
ба назар мерасанд.

Дар баробари дастовардҳои илмӣ ва муҳокимаю натиҷагириҳои ҷолиби 
таваҷҷуҳ дар диссертатсия баъзе норасоиҳо ба мушоҳида расиданд, ки бо 
нияти пешрафти корҳои таҳқии минбаъдаи муаллиф, зикри онҳоро зарур 
меҳисобем:

1. Ба назари мо, унвонҷӯ ба мавзуъ ва хусусиятҳои бадеии ғазалиёти 
«Девони форсӣ»-и Алишери Навоӣ камтар таваҷҷуҳ намудааст. Масалан, 
аз се боб ва нуҳ фасли рисола ҳамагӣ як боб ва се фасл ба мавзуи асосӣ 
ихтисос шудааст.

2. Дар масъалаҳои татаббуъ ва назирасароӣ дар «Девони форсӣ»-и 
Алишери Навоӣ ва корбурди санъатҳои бадеӣ бештар шоҳидбайтҳо оварда, 
ҳунари суханварии шоирро нишон додан имкон дошт. Дар автореферат дар 
ин бобҳо ҳамагӣ ду мисол оварда шудааст. Ба назари мо, ин гуна мисолҳо 
бештар оварда мешуданд, ҳусни кор ва аҳаммияти он бештар мегардид.

З. Ҷо-ҷое тарҷумаи русии автореферат ба таҳрири услубӣ ва имлоӣ 
ниёз дорад.

Ба таври умум, эродҳои зикршуда ислоҳпазир буда, ҳангоми таҳия ва 
нашри монография ба назар гирифтани онҳо ба арзиш ва аҳаммияти илмию 
амалии кори таҳқиқии Додарова Тобонбӣ Шерхоновна ҳусни аз ин ҳам 
бештар зам менамоянд.

Коркарди амалии натиҷаҳои таҳқик ва нашри таълифоти илмӣ дар 
мавзуи диссертатсия ба меъёр ва талаботи Комиссияи олии аттестатсионии 
назди Президенти Ҷумҳурии Тоҷикистон ҷавобгӯ мебошанд.

Хулоса, автореферати диссертатсияи Додарова Тобонбӣ Шерхоновна 
дар мавзуи «Мавзуъ ва хусусиятҳои бадеии ғазалиёти «Девони форсӣ»-и 
Алишери Навоӣ - Фонӣ» ба талаботи Тартиби додани дараҷаҳои илмӣ, ки бо 
қарори Ҳукумати Ҷумҳурии Тоҷикистон аз 30 июни соли 2021, таҳти № 267 
тасдиқ шудааст, ҷавобгӯ буда, муаллифи он ба дарёфти дараҷаи илмии 
номзади илмҳои филологӣ аз рӯйи ихтисоси 10.01.01 - Адабиёти тоҷик; 
равобити адабӣ сазовор мебошад.

